
Tiruchendura Shri Sendiladhipan SuprabhAtam

తిరుచేన్దూర  శ్రీ సేన్దిలాధిపన్  సుప్రభాతమ్

ఓం శ్రీగణేశాయ  నమః ।
వన్దే వన్దారుమన్దారమిన్దుభూషణనన్దనం   

అమన్దానన్దసన్దోహబన్ధురం     సిన్ధురాననమ్  ।
షడ్వక్త్ర కృత్తికాపుత్ర  షట్చక్రస్థ  కృపానిధే

ఉత్తిష్ఠాభీష్టవరద   కర్త్తవ్యం లోకరక్షణమ్ ॥ ౧॥
ఉత్తిష్ఠోత్తిష్ఠ   గాఙ్గేయ  ఉత్తిష్ఠ శ్రుతిసంస్తుత  ।
ఉత్తిష్ఠ సర్వదేవేశ త్రైలోక్యం  మఙ్గళం  కురు ॥౨॥
సుప్రాతమస్తు  శశిచూడతనూద్భవాయ

సుప్రాతమస్తు  శరణాగతవత్సలాయ ।
సుప్రాతమస్తు  శరదిన్దుసమాననాయ

సుప్రాతమస్తు  శబరేన్ద్రసుతాప్రియాయ   ॥ ౩॥
సుప్రాతమస్త్వసురకులాన్తకాయ

సుప్రాతమస్తు  శమలాపహదివ్యనామ్నే ।
సుప్రాతమస్తు  శరశక్తిధనుర్ధరాయ 

సుప్రాతమస్తు  శరసమ్భవ సుప్రభాతమ్  ॥ ౪॥
శ్రీవేదసూక్తసకలాగమమన్త్రరూప 

శ్రీకార్తికేయ  కమలానన తారకారే ।
శ్రీసిన్ధుతీరవిలసత్   సుగుహానివాస

శ్రీగన్ధమాదనపతే   తవ సుప్రభాతమ్  ॥ ౫॥
షట్కోణమధ్యవిలసత్ ప్రణవస్వరూప

షడ్భావనాశక షడానన షట్కిరీట ।
షష్ఠీవ్రతప్రియ    సుమఙ్గళదివ్యమూర్తే

శ్రీగన్ధమాదనపతే   తవ సుప్రభాతమ్  ॥౬॥
శ్రీస్కన్దపుష్కరిణికా   శుభతోయపూతాః

తిరుచేన్దూర  శ్రీ సేన్దిలాధిపన్  సుప్రభాతమ్

శ్రీభస్మరుద్రమణిభూషితదివ్యగాత్రాః    ।
త్వత్సన్నిధౌ ప్రతిదినం  ప్రవిశన్తి   భక్తాః

శ్రీగన్ధమాదనపతే   తవ సుప్రభాతమ్  ॥ ౭॥
శ్రీకుమ్భసమ్భవశుకప్రముఖా   మునీన్ద్రాః

శ్రీపారిజాతకుసుమాని  కరే గృహీత్వా ।
శ్రీపాదపద్మముభయం  చ సదార్చయన్తి

శ్రీగన్ధమాదనపతే   తవ సుప్రభాతమ్  ॥౮॥
శ్రీబ్రహ్మవిష్ణుసురనాయకదేవముఖ్యాః  

త్వత్పాదపద్మమధురామృతపానహేతోః ।
ద్వారే స్థితాః  ప్రతిదినం  నిగమాగమజ్ఞాః

శ్రీగన్ధమాదనపతే   తవ సుప్రభాతమ్  ॥౯॥
సర్వార్థసాధక  జయన్తిపురీనివాసాః

విప్రేన్ద్రవర్యగణభక్తగణా   మహన్తః ।
త్వత్సన్నిధౌ ప్రతిదినం  నివసన్తి సర్వే

శ్రీగన్ధమాదనపతే   తవ సుప్రభాతమ్  ॥ ౧౦॥
శరసమ్భవ తే కరుణాప్రథితా

విధిశఙ్కరవిష్ణుముఖైర్విదితా   ।
కరుణాలవభాగ్యధి కశ్చిదహో

మనుజైస్సకలైర్నియతం   వినుతః ॥ ౧౧॥
శివతాతగిరా శ్రుతితత్పరతా

భవతస్సకలైర్విదితా  హి భవాన్ ।
సుపలాశ పలాశతతే(?) ప్రథమం

హుతభోజిముఖాన్తమహో కృతవాన్ ॥ ౧౨॥
కలితః కలితం కలుషం సకలం

శరసమ్భవ హన్తుమహో భగవన్ ।
శరజన్మ భవాన్ గతవాన్ మతిమన్

శరదిన్దుసమానముఖామ్బురుహః  ॥ ౧౩॥
శివనిన్దనసుస్రవతో   విబుధా-

దితిజైరఘరూపధరైర్విధుతాః   ।
త్వదుపాశ్రయతః  పునరప్యమరా

తిరుచేన్దూర  శ్రీ సేన్దిలాధిపన్  సుప్రభాతమ్

భవతా సుఖితా విహితా నియతమ్ ॥ ౧౪॥
విధినా భవతశ్శిశుతా విదితా

పరదానమదాన్మమతా జనిదాత్ ।
ప్రణవార్థకృతే   భవదా తు పునర్-
నిజవీరవైరస్సవితిర్యమితః  ॥ ౧౫॥

మునిభిః పరివారిత భో భగవన్
స పరాత్మజయాసురరాట్సుధయా ।

సహసాననయా సహపాది భవాన్
శిఖివాహన షణ్ముఖ సర్వగురో ॥ ౧౭॥

శరణాగతమాతురమాదిజితం
కరుణాకర కామద కామహతమ్ ।

శరకాననసమ్భవ చారురుచే
పరిపాలయ తారకమారక మామ్ ॥ ౧౭॥

శరదిన్దుసమాన  షడాననయా
సరసీరుహ చారువిలోచనయా ।

నిరుపాధికయా నిజబాలతయా
పరిపాలయ తారకమారక మామ్ ॥ ౧౮॥

హరసారసముద్భవ హైమవతీ -
కరపల్లవలాళితకమ్రతనో   ।

మురవైరివిరిఞ్చముదం  పునిదే(?)
పరిపాలయ తారకమారక మామ్ ॥ ౧౯॥

గిరిజాసుత సాయకభిన్నగిరే
సురసిన్ధుతనూజసువర్ణరుచే   ।

శిఖివాహ శిఖావల దేవ నమో
పరిపాలయ తారకమారక మామ్ ॥౨౦॥

పరితో భవ మే పురతో భవ మే
పతి మే సతతం గుహ రక్ష చ మామ్ ।

విదరాజిషు(?)మే విజయం భవితుం
పరిపాలయ తారకమారక మామ్ ॥౨౧॥

జయ విప్రజనప్రియ   వీర నమో
జయ భక్తపరాయణ భద్ర నమో ।

జయ శాకవిశాఖకుమార నమో
పరిపాలయ తారకమారక మామ్ ॥౨౨॥

ఏకం పక్షద్వయం సాక్షాత్ త్రిమూర్తిఞ్చ  చతుష్ఫలమ్ ।
పఞ్చస్కన్దం  చ షట్చాహం(?) సప్తత్వక్(?) పరిపూరితమ్ ॥౨౩॥
అష్టపుష్పం  నవాక్షం చ దశవ్యాప్తం మహాద్భుతమ్ ।
ఏవమాదిమహావృక్షం పాలయన్తం గుహం భజే ॥౨౪॥
ఇత్థం  శ్రీసుప్రభాతం   చ యే పఠన్తీహ మానవాః ।
తే సర్వే సర్వకామార్థాః  ప్రయాన్తి  గుహసన్నిధౌ ॥౨౫॥
ఇతి శుభమ్ ।
ఇతి తిరుచేన్దూర  శ్రీ సేన్దిలాధిపన్  సుప్రభాతం  సమ్పూర్ణమ్  ।

